
Knjiga pod naslovom “Drzavnost Bosne i Hercegovine u
XX. i XXI. stolje¢u: studije, ¢lanci, intervjui’, autora akademika
prof. dr. Mirka Pejanovica rezultat je viSegodisnjih analiza
drustveno-politickih dogadanja u drzavi Bosni i Hercegovini,
pocev od XX. stoljeca, pa do danasnjih dana. Knjiga je podije-
ljena u devet medusobno povezanih poglavlja, uz uvodni pri-
stup, zaklju¢na stajalista, te priloge. Svako od poglavlja sadrzi
vi$e nauc¢no-istrazivackih studija, hronoloski sistematiziranih
prema tematskoj pripadnosti.

Naucno-istrazivacke studije, koje ¢ine strukturu knjige, na-
stajale su u duzem razdoblju, u okviru serioznih nau¢nih istra-
zivanja. Takoder, teorijsko-empirijski aspekti i sinteze provede-
nih nau¢nih istrazivanja prezentirani su na vie medunarodnih
i domacih nau¢nih konferencija, skupova i okruglih stolova, na
kojima je autor aktivno ucestvovao.

Prvo poglavlje knjige s naslovom “Ideja ZAVNOBIH-a
u vremenu Drugog svjetskog rata” sadrzi studije posvecene
ZAVNOBIH-u, te ustavno-politickom razvoju drzavnosti Bo-
sne i Hercegovine od 1945. do 1990. godine. Budu¢i da je u
Drugom svjetskom ratu Bosna i Hercegovina bila okupirana
od nacistickih i kvislingkih snaga, najveci dio njene teritorije
bio je pod upravom fasisticke kvislinske tvorevine, tzv. Neza-
visne drzave Hrvatske (NDH). NDH je bila produzena ruka
nacisticke okupacije Europe i Balkana. Povijesne su silnice u
Drugom svjetskom ratu dovele do stvaranja $irokog antifasi-
stickog narodno-oslobodila¢kog pokreta u Bosni i Hercego-
vini, ¢ija je oruzana komponenta bila Narodnooslobodilacka
vojska. Do druge polovice 1943. godine uspostavljena je mreza
mjesnih, op¢inskih, sreskih i okruznih narodnooslobodila¢-
kih odbora na cijelom njenom prostoru. Ta mreza je postala
osnova za pripremu i odrzavanje Prvog zasjedanja ZAVNO-
BiH-a, 25. novembra 1943. godine u Mrkonji¢ Gradu. Od te
prijelomne tacke, pocinje novo doba u povijesti Bosne i Her-
cegovine. Sa odlukama ZAVNOBiH-a obnovljena je drzavnost

Bosne i Hercegovine, utemeljena u srednjem
vijeku i poceo je njen drzavnopravni razvi-
tak. Uradene istrazivacke studije o Prvom,
Drugom i Tre¢em zasjedanju ZAVNOBiH-a,
§to su odrzani 1943, 1944. i 1945. godine su
rasvijetlile sve glavne aspekte oblikovanja
ideje ZAVNOBiH-a i politi¢ko-pravne uspo-
stave drzavnih institucija federalne Bosne i
Hercegovine.

Drugo poglavlje s naslovom “Politicka
pluralizacija bosanskohercegovackog drus-
tva 1990. godine”, autor je posvetio elabora-
ciji osnovnih obiljezja i karakteristika razvoja
politickog pluralizma u Bosni i Hercegovini
od 1989-2003. godine, s opéom konstataci-
jom da je pluralizacija provedena mirno. To
je vrijeme kada se formiraju politicke stranke
i odrzavaju prvi visestranacki parlamentarni
izbori. Usljed jakog utjecaja i dominacije
etnickog principa, u Bosni i Hercegovini se
1990. godine formiraju etni¢ke ili narodne
(nacionalne) stranke, s tim da se u takvoj
strukturi pozicioniraju i gradanske (multiet-
nicke) stranke. Prvi viSestranacki parlamen-
tarni izbori provedeni su u novembru 1990.
godine. Apsolutnu pobjedu ostvarile su tri
etnicke stranke: SDA, HDZ i SDS sa 84%
osvojenih zastupnickih mjesta u Skupstini
Bosne i Hercegovine. Opozicione stranke su
sa 16% poslanika bile marginalizirane. Go-
tovo u svim izbornim ciklusima, od pocetka
pluralizacije, pa do danas, pobjedu na izbo-
rima su ostvarivale etnicke politicke stranke.
One su, pocev od izborne kampanje 1990.
godine, uzurpirale monopol u promociji na-
cionalnih interesa, vode(i se idejom navodne
zagtite nacionalnih interesa “svojih” naroda.

“Disolucija Socijalisticke Federativne Re-
publike Jugoslavije i referendum gradana za
suvereni i nezavisni drzavno-pravni status
Bosne i Hercegovine’, naslov je tre¢eg po-
glavlja knjige. Sadrzinu ovog poglavlja ¢ini
naucno-istrazivacka studija o referendumu
gradana Bosne i Hercegovine, 1992. godine,
kao izrazu demokratske volje gradana za
suvereni i nezavisni drzavno-pravni status

Bosne i Hercegovine u povijesnom vremenu
disolucije SFR]. Ve¢ tokom prve godine ak-
tivnosti i odlu¢ivanja pluralne Skupstine
Bosne i Hercegovine, kao najvaznije pitanje,
javilo se pitanje politicke budu¢nosti Bosne
i Hercegovine. Dvije pobjednicke stranke
HDZ, SDA i pet opozicionih stranaka, za-
stupale su koncept suverenog i nezavisnog
drzavno-pravnog statusa Bosne i Hercego-
vine unutar zajednice slobodnih europskih
naroda i drzava. SDS i Srpski pokret obnove
su osporavali tu ideju. Kao jedna od vladaju-
¢ih stranaka, SDS je negirala povijesni razvoj
drzavnosti Bosne i Hercegovine i bila je na
konceptu uspostavljanja tzv. Velike Srbije na
prostoru Bosne i Hercegovine. Njen cilj je bio
negacija dostignutog nivoa razvoja drzavno-
sti Bosne i Hercegovine, destrukcija njene
drzavne strukture i etnicka podjela. Gradani
su se na referendumu za suvereni i nezavisni
razvoj drzave Bosne i Hercegovine, odrza-
nom 29. februara i 1. marta 1992. godine,
natpolovi¢nom veéinom (64%) demokratski,
svojom voljom opredijelili da se Bosna i Her-
cegovina u buduénosti razvija kao nezavisna
i suverena drzava. Uslijedilo je medunarodno
priznanje Bosne i Hercegovine, ali i agresija
oruzanih formacija bivSe JNA, uz potporu
¢etnickih postrojbi SDS-a.

Cetvrto poglavlje nosi naslov “Odbrana
integriteta i istorijskog bi¢a Bosne i Herce-
govine u vremenu rata: 1992-1995. godine”
Analizirani su opsada i znacaj odbrane Sa-
rajeva kao glavnog grada Republike Bosne i
Hercegovine. Poseban je naglasak stavljen na
vaznost Platforme za djelovanje Predsjednis-
tva Republike Bosne i Hercegovine u ratnim
uslovima za koncepciju otpora i odbrane Bo-
sne i Hercegovine (1992-1995), a ¢iji je jedan
od autora akademik Pejanovi¢. Tokom agre-
sije na Republiku Bosnu i Hercegovinu gra-
danske i patriotske snage su organizirale od-
branu teritorijalnog integriteta i suvereniteta
drzave Bosne i Hercegovine, a temeljni nosi-
oci odbrane bili su multietnicko ratno Pred-

sjednistvo Republike Bosne i Hercegovine i
Armija Republike Bosne i Hercegovine.

U petom poglavlju knjige s naslovom
“Dejtonski mirovni sporazum 1995. godine
i izgradnja mira u Bosni i Hercegovini’, ra-
zradivani su aspekti i otvorena pitanja Dej-
tonskog mirovnog sporazuma. Naime, Mi-
rovni sporazum je predstavljao preokret u
povijesnoj opstojnosti Bosne i Hercegovine,
te osnovu za daljnji razvoj drzavnosti u XX.
i XXI. stolje¢u u njezinim povijesnim grani-
cama. Uz podrsku medunarodne zajednice,
u ¢emu je bilo presudno liderstvo Sjedinje-
nih Americ¢kih Drzava, postignut je Dejton-
ski mirovni sporazum, u novembru 1995.
godine. Ovim sporazumom je zaustavljena
agresija na Republiku Bosnu i Hercegovinu.
Takoder, zaokruzena je osnova internacio-
nalizacije bosanskog pitanja, akceptiranog
prevashodno, kao pitanje izgradnje mira i in-
stitucija drzave Bosne i Hercegovine. To po-
drazumijeva ostvarivanje generacijskog pro-
jekta integracije drzave Bosne i Hercegovine
u euroatlantske institucije: Vije¢e Europe,
Europsku uniju i NATO savez. Po tome se
ishodi$na tacka internacionalizacije bosan-
skog pitanja javlja u povijesnom kretanju do
postizanja clanstva drzave u Europskoj uniji
i NATO savezu.

Upravo u $estom poglavlju, koje nosi na-
slov “Politicki razvoj drzave Bosne i Hercego-
vine u postdejtonskom periodu”, akademik
Pejanovi¢ je ponudio naucno-istrazivacke
studije, posvecene drustveno-povijesnom
kontekstu opstojnosti i razvoja drzave. Pose-
ban osvrt je na pretpostavkama provodenja
ustavnih reformi u procesu integracije Bosne
i Hercegovine u Europsku uniju. Klju¢ni pro-
ces euroatlantskih integracija u vremenu na-
kon 1995. godine oznacava sadrzaj politickog
razvoja i strukturnih reformi bosanskoherce-
govackog drustva. Na ovoj osnovi je, u knjizi,
budu¢nost drzave Bosne i Hercegovine kon-
ceptualno postavljena kao ishodiste u ¢inu
prijema u ¢lanstvo Europske unije.

Sedmo poglavlje nosi naslov “Buduc¢nost
drzave Bosne i Hercegovine u istorijskom
procesu integracije u Evropsku uniju”. Dvije
studije u okviru ovog poglavlja u sredistu na-
ucno-istrazivacke pozornosti imaju utjecaje
geopolitickih promjena u Europi i svijetu
pocetkom XXI stolje¢a na poziciju Bosne i
Hercegovine. Glavno istrazivacko pitanje je
priprema i provodenje neophodnih reformi
kao preduvjeta integracije Bosne i Hercego-
vine u Europsku uniju. Izvodenje reformi,
koje treba dovesti do pune implementacije
europske pravne stecevine, podrazumijeva i
reformu postojeceg dejtonskog ustava. Jedna
od pretpostavki za ubrzanje integracije je sa-
drzana u podizanju demokratskog kapaciteta
odluc¢ivanja o reformama u drzavnom parla-
mentu Bosne i Hercegovine. Osnova za jaca-
nje demokratskog kapaciteta Parlamentarne
skupstine Bosne i Hercegovine sadrzana je
u primjeni demokratskog principa na kome
se uspostavlja i funkcionira parlamentarna
demokratija. Radi se o uspostavljanju par-
lamentarne vedine, nakon provedenih de-
mokratskih izbora. Sa $irokom koalicijom
za europsku Bosnu i Hercegovinu podigao
bi se demokratski kapacitet Parlamentarne
skupstine. Na taj bi nacin ojacalo povjerenje
gradana u njenu mo¢. Preko toga bi se osvo-
jio i novi iskorak u demokratskoj konsolida-
ciji drzave u procesu integracije u Europsku
uniju i NATO.

U osmom poglavlju s naslovom “Razvoj
lokalne samouprave u Bosni i Hercegovini
tokom XX. i XXI. stolje¢a’, razmatraju se pi-
tanja polozaja lokalne samouprave u ustav-
nom ustrojstvu Bosne i Hercegovine, te
uprave u gradu Sarajevu, u XXI. stolje¢u. Izu-
zetno znacajna naucno-istrazivacka studija u
okviru ovog dijela je studija o promjenama
etnicke strukture op¢ina u Bosni i Hercego-
vini prema Popisu stanovnistva 2013. godine.
U toj studiji akademik Pejanovi¢ naglagava
da je, prema Popisu stanovnistva 2013. go-
dine, Bosna i Hercegovina izgubila raspro-
stranjenost bosnjackog, srpskog i hrvatskog

stanovnistva na cijelom prostoru drzave i to
u 91 op¢ini, kako je bilo do Popisa stanovnis-
tva 1991. godine. U ratnim i poratnim godi-
nama, zapravo od 1992. do 2013. godine, sta-
novnistvo se na etni¢koj osnovi grupiralo na
tri podrucja Bosne i Hercegovine na kojima
vecinski zivi jedan od naroda. To je podru¢je
entiteta Republika Srpska gdje zivi 81,5%
srpsko stanovnistvo i entiteta Federacija Bo-
sne i Hercegovine gdje zivi 70% bosnjacko i
22% hrvatsko stanovnistvo. Hrvatsko stanov-
nistvo vecinski zivi na podrudju tri kantona:
Zapadno-hercegovacki, Posavski i Kanton 10
(Livanjski kanton).

“Socijalna i politicka zbilja u Bosni i Her-
cegovini na pocetku XXI. stoljec¢a analizirana
u intervjuima za medije’, naslov je devetog
poglavlja. Tu je akademik Pejanovi¢ prilozio
ukupno cetiri intervjua koje je dao domacim
i inozemnim printanim i elektronskim me-
dijima. Ovi intervjui pokazatelj su njegovog
permanentnog angazmana u potpunom i
istinitom, putem medija realiziranom, infor-
miranju javnosti i nau¢ne zajednice o vaznim
pitanjima i problemima bosanskohercego-
vackog drustva, a posobito onim pitanjima
vezanim za drzavnost Bosne i Hercegovine u
XX. i XXI. stoljecu.

U zaklju¢nim stajalistima, akademik Pe-
janovi¢ je predstavio sintezu svih saznanja i
spoznaja iz tih objavljenih nau¢no-istrazivac-
kih studija. Osnovu zaklju¢nih stajali$ta ¢ini
zagovaranje $to skorijeg pristupanja Bosne i
Hercegovine Europskoj uniji. Ubrzanje inte-
gracije pretpostavlja i promjenu odnosa insti-
tucija Europske unije prema osposobljavanju
i jacanju organa drzave Bosne i Hercegovine
putem ustavne reforme, da uspje$no pre-
uzmu europsku pravnu stecevinu i ugrade je
u svoje zakonodavstvo. Bosna i Hercegovina
kao ¢lanica Europske unije treba postati de-
mokratska, pravna, ekonomski prosperitetna
i samoodrziva drzava sa razvojem u miru,
jednako kao i sve druge europske drzave.

Ubrzanje njene integracije u euroatlantske
institucije otkloni¢e opasnosti od novih ne-
gativnih i retrogradnih geopolitickih utjecaja
na Bosnu i Hercegovinu, koji se javljaju od
2010. godine, a koji su danas sve otvoreniji
i ja¢i. Akademik Pejanovi¢, stoga, naglagava
da Bosni i Hercegovini u interesu izgradnje
mira i stabilizacije ekonomskog i politickog
razvoja, iz geopolitickih razloga, pripada po-
seban i ubrzan put prijema u ¢lanstvo Europ-
ske unije. Ratne i poratne strukture vlasti na
etnickoj osnovi Bosna i Hercegovina moze
zamijeniti samo u procesu ubrzane integra-
cije u Europsku uniju i izgradnje europske
pravne drzave.

Razvoj drzave Bosne i Hercegovine u prve
dvije decenije XXI. stoljeca, prema akade-
miku Pejanovi¢u, uslovljen je dinamikom
odvijanja procesa njene integracije u Europ-
sku uniju. Dok izvanjske silnice u vidu novog
pristupa institucija Europske unije djeluju
pozitivno, unutarnje bosanskohercegovacke
demokratske snage nemaju valjan demokra-
tski kapacitet za izvodenje reformi. Do-
statan demokratski kapacitet nemaju zbog
toga $to je politicki pluralizam atomiziran,
razjedinjen i, u velikoj mjeri, zasnovan na
etnickoj osnovi artikulacije politickih inte-
resa. Stranke etablirane na etnickoj osnovi ne
posjeduju mo¢ izgradnje politickog konsen-
zusa o suStinskim pitanjima razvoja drzave
Bosne i Hercegovine.

Na koncu, treba naglasiti da je akademik
Pejanovicu javnosti i akademskoj zajednici
ponudio jo$ jednu u nizu znacajnih i vaznih
knjiga, kojima se moze spoznati kontinuitet i
kontekst izgradnje drzavnosti Bosne i Herce-
govine u savremeno doba. Stoga, knjiga treba
postati i nezaobilazna literatura na svim vi-
sokoskolskim ustanovama, na kolegijima u
okviru kojih se izucava i politicki sistem Bo-
sne i Hercegovine.

Doc. dr. Ermin Kuka

